
«Ստորերկրյա ջրային մարմինների որակի նորմերը սահմանելու մասին» Կառավարության որոշման նախագծի (այսուհետ՝ Նախագիծ)
	1.  Վարչապետի աշխատակազմ
	15.10.2024թ.

	
	02/12.6/35312-2024

	Տեսչական մարմինների աշխատանքների համակարգման գրասենյակ
	

	Նախագծի 9-րդ կետում առկա է դրույթ առ այն, որ ստորերկրյա ջրային մարմինների կարգավիճակի գնահատումն իրականացվում է ջրային ռեսուրսների կառավարման և պահպանության մարմնի կողմից՝ հիմնվելով ստորերկրյա ջրերի քիմիական, քանակական ցուցանիշների և մոնիթորինգային  դիտարկումների տվյալների վիճակագրական վերլուծության վրա: 
Վերոգրյալի վերաբերյալ հարկ է նշել, որ Ջրային օրենսգրքում, որին որպես լիազորող նորմ պարունակող իրավական ակտին հղում է կատարված Նախագծի նախաբանում «մոնիթորինգային  դիտարկում» եզրույթ առկա չէ, ուստի պարզ չէ վերջինիս բովանդակությունը և ընթացակարգը, որի համատեքստում սույն Նախագծով վերջինիս սահմանումը, կարծում եմ, խնդրահարույց է։
	Ընդունվել է

	2.  Արդարադատության նախարություն
	16.10.2024թ.

	
	/27.1/41474-2024

	1.  2023 թվականի սեպտեմբերի 12-ին «Նորմատիվ իրավական ակտերի մասին» ՀՀ օրենքում և մասնավորապես՝ Օրենքի 6-րդ հոդվածում իրականացված փոփոխությունների համաձայն՝ Հայաստանի Հանրապետության և Եվրոպական միության և ատոմային էներգիայի եվրոպական համայնքի ու դրանց անդամ պետությունների միջև Համապարփակ և ընդլայնված գործընկերության համաձայնագրով (այսուհետ սույն հոդվածում՝ Համաձայնագիր) նախատեսված մոտարկման շրջանակներում մոտարկումն ապահովելու նպատակով մշակված նորմատիվ իրավական ակտի նախագծին կցվող հիմնավորումը ներառում է նաև առանձին նշում՝ 1) Եվրոպական միության մոտարկման ենթակա օրենսդրության մասին, որը ներառում է մոտարկման ենթակա իրավական ակտի վերնագիրը, համարը, ընդունման տարին, ամիսը, ամսաթիվը և 2) ներկայացված նախագծի՝ Եվրոպական միության օրենսդրությանը համապատասխանեցման կամ մասնակի համապատասխանեցման (նաև չհամապատասխանեցման) պատճառների վերաբերյալ»:
Գործնական կիրառելիության ժամանակ այս դրույթը ենթադրում է, որ յուրաքանչյուր նախագիծ պետք է ունենա ա) իրավական բացերի վերլուծության հատվածը՝ ընդհանուր ակնարկ՝ համեմատություն ԵՄ օրենսդրության հետ, որտեղ բացահայտված են ցանկացած հնարավոր բաց կամ տարբերություն, որը պահանջում է բարելավել կամ փոփոխել, բ) բացատրական ծանոթագրություն, որի նպատակն է ապահովել առաջարկվող օրենսդրական նախագծի տեքստի հստակ բացատրությունը, նաև ԵՄ պարտավորությունների առնչությամբ:
Սա հնարավորություն կտա Եվրոպական կողմից հստակ պատկերացում ունենալ, թե արդյոք ստանձնած պարտավորությունները կատարվել են, և ինչ որակով: 
Առաջարկում ենք.
1.1. Հիմնավորումների մեջ որպես բացատրական ծանոթագրության մաս ներկայացնել նաև ամփոփում հետևյալ տարբերակներից մեկով՝ ա) Ազգային օրենսդրություն չկա, ուստի ԵՄ պարտավորությունների ամբողջ տեքստը  փոխատեղվել է ազգային օրենսդրության մեջ, կամ բ) Ազգային օրենսդրությունը թեև համապատասխանում է ԵՄ օրենսդրությանը, սակայն, իրականացվել են ամբողջական ներդաշնակեցում ԵՄ օրենսդրությանը: 
	1.  Ընդունվել է
Նախագծի հիմնավորումը լրամշակվել է։

	2.  Վարչապետի 2019 թվականի հունիսի 1-ի N 666-Լ որոշմամբ հաստատվել է Հայաստանի Հանրապետության և Եվրոպական Միության և ատոմային էներգիայի եվրոպական համայնքի ու դրանց անդամ պետությունների միջև կնքված համապարփակ և ընդլայնված գործընկերության համաձայնագրի կիրարկման ճանապարհային քարտեզը (այսուհետ՝ Ճանապարհային քարտեզ), որի (Հավելված 1 2019 թվականի խմբագրություն) 99-րդ կետից սկսված սահմանվում է «Ջրի որակը և պաշարների կառավարումը» ոլորտում համագործակցության նպատակով իրականացվող գործողությունները: 
Նախագծի հիմնավորումների մեջ հղում է կատարվում Հայաստանի Հանրապետության ջրային օրենսգրքի 70.1-ին հոդվածի 2-րդ մասը և Հայաստանի Հանրապետության վարչապետի 2022 թվականի սեպտեմբերի 26-ի N 1099-Ա որոշման 1-ին հավելվածի 7-րդ կետը, և պայմանավորված է ստորերկրյա ջրային մարմինների ջրի որակի գնահատման գործընթացը ԵՄ Ջրային շրջանակային դիրեկտիվի, Եվրոպական Խորհրդի 1998 թվականի նոյեմբերի 3-ի 98/83/ԵՀ  և 2020/2184/ԵՀ կանոնակարգերով մարդու կողմից սպառման համար նախատեսված ջրի որակի մասին կանոնակարգին:  
Մինչդեռ, Ճանապարհային քարտեզում նշված են նաև մի շարք այլ գործողություններ, որոնք փոխկապակցված են, և առերևույթ վերաբերելի են թվում նշված Նախագծին: Մասնավորապես՝ Ճանապարհային քարտեզի 99-րդ կետը հղում է կատարում ջրային քաղաքականության ոլորտում Համայնքի գործողությունների շրջանակը սահմանող՝ Եվրոպական խորհրդարանի և Խորհրդի 2000 թվականի հոկտեմբերի 23-ի 2000/60/ԵՀ հրահանգին (փոփոխություններով): Որի ներքո նախատեսվում է նաև ՀՀ ջրային օրենսգրքում  լրացումներ և փոփոխություններ կատարելու մասին» Հայաստանի Հանրապետության օրենքի նախագծի մշակում, վերջինիս ընդունումից հետո «Փոքր հիդրոէլեկտրակայանների կառուցման և շահագործման համար արգելված գետերի ցանկը հաստատելու մասին» ՀՀ կառավարության որոշման նախագծի կազմման գործողություններ:
Ջրային օրենսգրքում փոփոխությունների իրականացման ժամկետը սահմանված է 2023 թվականի 1-ին եռամսյակ:
Մինչդեռ, ներկայացված Նախագծի հիմնավորումներում ՀՀ ջրային օրենսգրքում փոփոխություններ կատարելու մասին հիշատակում չկա: 
Ավելին՝ Ճանապարհային քարտեզի  99.4 կետը նախատեսում է «Ջրի որակի դիտանցման ծրագրերի ստեղծում (8-րդ հոդված)», որի համար որպես միջոցառում սահմանված է Մակերևութային և ստորերկրյա ջրային ռեսուրսների մոնիտորինգի նոր ծրագրերի մշակում, ջրի որակի դիտանցման ծրագրերի ստեղծում և համապատասխան ինստիտուցիոնալ կարողությունների հզորացում, ինչպես նաև «Խմելու ջրի նորմերի փոփոխության նախագծի մշակում՝ հրահանգի պահանջներին համապատասխան»։
Նույն կերպ՝ վերաբերելիություն է սահմանված նաև 103.2 կետով՝ «Աղտոտված կամ վտանգված ջրերի հայտնաբերում և նիտրատների նկատմամբ զգայուն գոտիների սահմանում, 91/676/ԵՏՀ հրահանգի 3-րդ հոդված», սակայն 91/676/ԵՏՀ-ի առնչությամբ որևէ հիշատակում իրականացված չէ:
Առաջարկում ենք.
2.1. հղում կատարել Ճանապարհային քարտեզի համապատասխան կետին, դրանով սահմանված գործողությանը, որ կետերի և գործողությունների հետ է փոխկապակցված: Նույնիսկ այն դեպքում, երբ Ճանապարհային քարտեզն ուղղակիորեն առաջարկվող Նախագծերի վերաբերելի գործողություն առերևույթ չի սահմանում, այնուամենայնիվ, այդ գործողությունների բովանդակությունը և դրանց համար կիրարկման ենթակա հրահանգների կարգավորումներն առնչվում են Նախագծին։ 
2.2.  ներկայացնել, թե արդյոք իրականացվել են Ջրային օրենսգրքի համապատասխան փոփոխությունները, որոնցից բխում է նշված որոշման/փոփոխության ընդունումը: Եթե այո, ապա երբ են իրականացվել այդ փոփոխությունները, որ հոդվածներում: 









2.3. Եթե մինչև ներկայացված որոշման Նախագծի մշակումը իրականացվել են Ճանապարհային քարտեզով նախատեսված վերաբերելի այլ գործողություններ, ապա նշել դրանց մասին:
	2.   Ընդունվել է։
Նախագծի հիմնավորումը լրամշակվել է։
























Միաժամանակ հայտնում եմ, որ ընդունվել է Կառավարության 19.04.2021թ. «Նոր կառուցվող փոքր հիդրոէլեկտրակայանների ջրօգտագործման թույլտվությունների հայտերի մերժում նախատեսված՝ հայաստանի հանրապետության կարմիր գրքում գրանցված կամ տարածքին բնորոշ՝ էնդեմիկ ձկնատեսակների ձվադրավայրեր հանդիսացող կամ դերիվացիոն խողովակներով 40 տոկոս և ավելի ծանրաբեռնված գետերի ցանկը սահմանելու մասին»   N-488-Ն որոշումը։ Հայտնում եմ, որ վերջինս ներկայացված նախագծի շրջանակների կարգավորումից դուրս է։


2022 թվականի հուլիսի 7-ին ընդունվել է «ՀՀ ջրային օրենսգրքում լրացումներ և փոփոխություններ կատարելու մասին» ՀՕ-316-Ն օրենք։ Նախագծի հիմնավորմամբ ներկայացվել է վերոնշյալ օրենքով իրականացված մոտարկման մանրամասներ։
Խմելու ջրի նորմերը վերանայվել են առողջապահության նախարարության կողմից, ընդունվել է ՀՀ առողջապահության նախարարի 2023 թվականի նոյեմբերի 16-ի N 53-Ն հրաման, որի ուժի մեջ մտնելու ժամկետ է սահմանվել 2027 թվականի հունվարի 1-ը։



Նախագծի հիմնավորումը լրամշակվել է՝  անդրադարձ է կատարվել նիտրատներով խոցելի տարածքների բացահայտմանը, վերջիններիս բացահայտման չափորոշիչների սահմանմանը։

2.1. Ընդունվել է։ 
Նախագծի հիմնավորմամբ անդրադարձ է կատարվել  խմելու ջրի նորմերի վերանայմանը, նիտրատներով խոցելի տարածքների բացահայտմանը, վերջիններիս բացահայտման չափորոշիչների սահմանմանը։




2.2. Ընդունվել է։
2022 թվականի հուլիսի 7-ի «Հայաստանի Հանրապետության ջրային օրենսգրքում լրացումներ և փոփոխություններ կատարելու մասին» ՀՕ-316-Ն օրենքի 1-ին, 4-րդ, 33-րդ հոդվածներ։ սույն օրենքի 33-րդ հոդվածով Ջրային օրենսգիրքը լրացվել է նոր 70.1-ին հոդվածով, որով ամրագրվել է լիազորող նորմ ստորերկրյա ջրային մարմինների որակի նորմերի սահմանման, այսինքն՝ ներկայացված նախագծի մշակման համար։
2.3. Ընդունվել է 
Նախագծի հիմնավորմամբ ներկայացվել են 2022 թվականի Ջրային օրենսգքրի  փոփոխությունները,  խմելու ջրի նորմերի վերանայման, նիտրատներով խոցելի տարածքների բացահայտման, վերջիններիս բացահայտման չափորոշիչների սահմանմանն ուղղված աշխատանքները։

	3. Նախագծի հիմնավորումներից բացակայում է ա) իրավական բացերի վերլուծության հատվածը՝ ընդհանուր ակնարկ՝ համեմատություն ԵՄ օրենսդրության հետ, որտեղ բացահայտված են ցանկացած հնարավոր բաց կամ տարբերություն, որը պահանջում է բարելավել կամ փոփոխել, բ) բացատրական ծանոթագրություն, որի նպատակն է ապահովել առաջարկվող օրենսդրական նախագծի տեքստի հստակ բացատրությունը, նաև ԵՄ պարտավորությունների առնչությամբ:
Առաջարկում ենք . 
3.1. Հիմնավորումների ծանոթագրության մասում հստակ սահմանել, թե մշակված նախագծով ԵՄ Համաձայնագրի կամ համապատասխան հրահանգներով սահմանված փոխատեղմամբ կամ ամբողջական ներդաշնակեցմամբ որ խնդիրն է լուծվել կամ կարգավորվել: Խնդրում ենք հիմնավորումների մեջ ներկայացնել Նախագծով կարգավորվող հարցերը մանրամասնորեն: 
Որպեսզի հնարավոր լինի գնահատել Համաձայնագրով, ինչպես նաև դրա իրականացման համար նախատեսված Ճանապարհային քարտեզով սահմանված գործողությունների կատարման ամբողջականությունը, ապա խնդրում ենք իրականացնել առաջարկության տեքստով ներկայացված համապատասխան փոփոխությունները, ներկայացնել բարձրացված հարցերի վերաբերյալ համապարփակ տեղեկություններ: Նշված տեղեկությունները ստանալուց հետո կիրականացվի որոշման նախագծի վերջնական գնահատում՝ ԵՄ օրենսդրության պահանջներին համապատասխանելիության առումով:
	3. Ընդունվել է 
Նախագծի հիմնավորումը լրամշակվել է։









3.1. Ընդունվել է ։
Նախագծի հիմնավորումը լրամշակվել է։




















